
ᐃᓕᑕᕆᔭᐅᔪᑦ 
ᐅᓂᒃᑳᓕᐅᕐᑐᑦ ᑖᒃᑯᓂᖓ ᐃᓕᖅᑕᕐᓯᒍᒪᕗᑦ ᐃᖅᑲᓇᐃᔮᕆᓚᐅᕐᑕᖏᓐᓂᑦ ᐋᑐᕚᒥ, ᓴᒃᑯᐃᔭᐅᓯᒪᓐᖏᑦᑐᒥ, 
ᑐᓂᕐᕈᑕᐅᓚᐅᖅᓯᒪᓐᖏᑦᑐᒥᑦ ᐊᓂᔅᓯᓈᐱ ᐃᐅᓪᒑᓐᑯᐃᓐ ᓄᓇᖓᓂ, ᐊᒻᒪ ᐃᑦᒥᓐᑕᓐᒥ, ᓄᓇᑐᖃᖓᑦ 
ᓂᐊᕼᐃᔮ, ᑎᐊᓂᓱᓖᓂ, ᓇᑰᑕ ᓲᖏᑦ, ᐊᓂᓴᓈᐱ, ᐊᒻᒪ ᓃᑦᓯᑖᐱ ᐊᓪᓚᖏᑕ, ᐊᓪᓚᐃᑦ 
ᓄᓇᖃᖅᑐᑐᖄᓗᐃᑦ ᐊᑐᓂ ᓄᓇᓕᐸᐅᔭᖏᓐᓂ ᐃᒻᒪᓂᓴᑐᖄᓗᖕᓂᑦ.    

ᑲᓇᑕᒥ, ᐊᐱᖅᓱᖅᑕᐅᑲᑕᓚᐅᕐᑐᑦ ᐊᔾᔨᒌᖏᑦᑐᑦ ᓄᓇᖃᖅᑳᖅᓯᒪᔪᑦ ᐃᓕᑕᕆᔭᐅᓯᒪᔪᑦ, ᓄᓇᖏᓪᓗ 
ᓇᒥᑐᐃᓐᓈᕐᑐᑦ, ᓯᕗᓕᖏᓐᓃᓐᖔᕐᑐᓂᑦ ᐊᔾᔨᒌᖏᑦᑐᓂᑦ ᐱᐅᓯᖃᕐᑐᑎᑦ, ᐊᒻᒪ ᐊᓯᖏᑦ ᖃᐅᔨᒪᔪᒻᒪᕇᑦ 
ᓇᓗᓇᐃᕐᑕᐅᓯᒪᔪᑦ ᐱᔪᓐᓇᐅᑎᓕᕆᔩᑦ ᐱᖃᑕᐅᓚᐅᖅᑐᑦ.  ᐅᑯᐊ:  

• ᑭᐅᕆᓐ ᐃᐅᑦ
• ᐋᓐᔨ ᐸᐃᓐ
• ᑎᒻ ᐳᓈᑦ
• ᓯᐊᓂᑐ ᐃᕚᓐ ᐳᐃᔪ
• ᑖᓖᓐ ᐳᕌᓐᑐᕐ
• ᔮᓐ ᐳᕈᔅ
• ᑲᒥᐅᓪ ᑲᓕᓴᓐ
• ᔨᔅᒐᐃᖕ ᓂᑲ ᑲᓕᓴᓐ
• ᑭᐅᕆᓐ ᑐᕼᐋᒧᓪ
• ᕼᐃᐊᑐᕐ ᔪᐊᔾ
• ᑖᒥᔅ (ᑖᒻ) ᔮᓐᓴᓐ
• ᓂᐊᓕ ᑯᓱᒐᖅ
• ᒥᐊᓗᑎ ᓕᐸᐃᓐ
• ᕋᐃ ᒧᐊᕋᓐ
• ᔮᓐ ᒨᓯᔅ
• ᓖᓴ ᐳᕌᔅᐳᕐ
• ᒫᑕᓕᓐ ᕆᐊᑦᐳᓐ
• ᒧᕇ-ᐹᓪ ᕉᐱᑕᐃᓪ
• ᑮᓴ ᓱᐳᓈᓐᑦ
• ᔨᐊᐳᕆ ᐋ. ᐅᐊᑦ

ᑕᐃᕕᑦ ᓯᒻᑉᑭ ᐊᒻᒪ ᐹᐳᕋ ᐱᓕᐊᓐ (CCUNESO) ᐊᒻᒪ ᑳᑐᕆᓐ ᑐᕐᕕ (ICOM) ᖃᐅᔨᒪᔨᑕᕆᔭᐅᓚᐅᕐᑐᑦ 
ᖃᓄᖅ ᓯᓚᕐᔪᐊᒥ ᓄᓇᓕᕐᔪᐊᑦ (DRIP) ᐱᔪᓐᓇᐅᑎᓕᐊᖓᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖓᑦ 
ᐅᐸᓗᖓᐃᔭᐃᓯᒪᓂᒃᑯᑦ ᓯᕗᓪᓕᐅᔾᔭᐅᓯᒪᔪᓐᓇᕐᒪᖔᑕ ᑲᑐᔾᔨᖃᑎᒌᖏᓐᓄᑦ.    

ᓯᓚᕐᔪᐊᕐᒥ, ᑲᑎᒪᖃᑎᒋᔭᐅᖃᑦᑕᓚᐅᕐᑐᑦ ᐅᑯᐊ:  

• ᑎᐅᕆ ᔮᓐᑭ (ᐋᔅᑐᕆᓕᐊ)
• ᑭᓕᐅᕐ ᓵᑐᔅ (ᓂᐅ ᔩᓚᓐ)
• ᔫᓐ ᐹᒻ−ᕼᐊᑦᓯᓴᓐ, ᐊᖏᔪᖅᑳᖅ ᒫᑏᓇᔅ ᐳᕆᐊᑦᑐᕆᒃᔅ, ᑕᕆᒡ ᔨᐊᓐᑭᓐᔅ, ᐳᕌᑦᓕ ᕚᓐ ᓯᑐᔅ, ᐊᒻᒪ

ᓯᐅᕋᓐ ᒍᕉᓐᒪᐃᔪᕐ (ᕿᕐᓂᖅᑕ ᐋᐳᕆᑲ ᓄᓇᖓᓂᑦ)
• ᐃᓕᓴᐱᐊᑦ ᒥᑐᓪᑕᓐ (ᒥᐊᓕᒐᑦ ᓄᓇᖓᓂᑦ) ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᑐᖃᓕᕆᔩᑦ

ᑲᑎᒪᔨᖏᑦ (IHC) ᑲᑎᒪᔨᐅᖃᑕᐅᔪᑦ ᑭᐅᕆᓐ ᐃᐅᑦ, ᑳᑐᕆᓐ ᐱᐅᓪ ᐊᒻᒪ ᑰᑎ ᒍᕈᑦ
ᖃᐅᔨᓴᕐᑕᐅᔪᓂᑦ ᓯᕗᓕᕐᑎᐅᓚᐅᕐᑐᑦ, ᖃᐅᔨᓴᕐᑎᖃᖅᑐᑎᖕ ᑳᑐᕆᓐ ᓯ. ᑰᓪᒥᑦ ᐊᒻᒪ ᔫᓕ
ᕼᐃᐅᕆᔅᒥᑦ.   ᑖᓐᓇ ᓇᐃᓈᖅᓯᒪᔪᖅ ᐃᓄᒃᑎᑑᓕᕐᑕᐅᓂᑰᓪᓗᓂ ᓖᑎᐊ ᔭᐃᓐᔅᒧᑦ, ᐃᕿᓕᑦᑎᑐᑦ
ᓂᕼᐊᐅᐃᓐ (ᐃᕿᓕᑦᑐᑦ) ᐅᐃᓐ ᔮᒃᓴᓐᒧᑦ ᐊᒻᒪ ᒪᒃᒫᐅᐃ’ᐅᒻᑐᑦ ᐆᒧᖓ.

ᓵᖓᑕ ᐊᔾᔨᓐᖑᐊᖓ − ᐊᖑᓇᓱᑦᑐᖅ ᖃᐅᓱᐃᑦᑑᑉ ᖃᓂᒋᔮᓂ, ᓄᓇᕗᒥ, ᐊᔾᔨᓕᐅᒐᖓ: ᑎᐊᕙᓐ ᒪᓕᒃ

ᐅᓂᒃᑳᑦ ᒥᑦᓵᓄᑦ
ᐅᓂᒃᑳᑦ ᕿᒥᕐᕈᓯᒪᔪᑦ ᐅᑉᐱᕆᔭᐅᔪᑦ ᑐᓐᖓᕕᖏᓐᓂᑦ ᐃᓗᐊᓃᑦᑐᓂᓪᓗ ᓯᓚᕐᔪᐊᕐᒥ ᓄᓇᓕᕐᔪᐊᑦ 
ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᐊᓄᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ (ᓇᐃᓈᖅᑐᒍ ᓇᓗᓇᖅᓯᒍᑏᑦ 
ᐅᕝᕙᓘᓐᓃᑦ ᓯᓚᕐᔪᐊᒥ ᓄᓇᓕᕐᔪᐊᑦ (DRIP) ᐱᔪᓐᓇᐅᑎᓕᐊᖓᑦ) ᐃᑲᔫᑕᐅᔪᓐᓇᕐᖓᑕ ᖃᐅᔨᒪᔾᔪᑕᐅᓗᑎᑦ 
ᐱᖅᑯᓯᓄᑦ, ᐊᑐᐊᒐᕐᓄᑦ ᐊᒻᒪ ᒪᓕᒐᓕᐊᖑᕙᑦᑐᓄᑦ ᓴᐳᔾᔨᒍᑕᐅᖁᓪᓗᒍ ᓄᓇᖃᖅᑳᕐᓯᒪᔪᑦ ᐱᖅᑯᓯᖏᓐᓂᑦ 
ᓯᕗᓕᖏᓐᓃᓐᖔᕐᑐᓂᑦ.  ᖃᐅᔨᓴᕐᑕᐅᓚᐅᕐᑐᑦ ᑎᓯᒻᒪᒥᖕ 2021 ᒫᔾᔨᒧᑦ 2022 ᐊᒻᒪ ᐊᑐᖅᓯᒪᓪᓗᑎᑦ 
ᐅᓂᒃᑳᕆᔭᐅᔪᒥᓂᕐᓂᑦ ᐊᐱᖅᓱᖅᑕᓄᑦ ᐅᖃᓕᒫᒐᕐᓂᓪᓗ.  ᐊᒥᓱᑦ ᐊᐱᖅᓱᖅᑕᐅᑲᑕᓚᐅᕐᑐᑦ ᐃᖅᑲᓇᐃᔭᕐᑏᑦ 
ᐃᓕᖅᑯᓯᓕᕆᔨᓄᑦ ᓯᕗᓕᑦᑎᓃᓐᖔᕐᑐᓂᑦ, ᑭᓯᐊᓂᓕ ᑐᑭᓯᐅᒪᑦᓯᐊᕐᑐᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᑦ 
ᓯᕗᓕᑦᑎᓐᓃᓐᖔᕐᑐᓂᑦ ᐊᒻᒪ ᖃᓄᖅ ᐊᑕᒻᒪᖔᑕ ᐊᓯᖏᓐᓄᑦ ᓄᓇᓖᑦ ᐃᓱᒫᓘᑎᒋᕙᑦᑕᖏᓐᓄᑦ, ᓲᕐᓗ 
ᑮᓇᐅᔭᑎᒍᑦ ᒪᑭᒪᔾᔪᑎᓄᑦ, ᐋᓐᓂᐊᑦᑕᐃᓕᓂᖕᒧᑦ ᐃᓕᓐᓂᐊᕐᓂᓕᕆᓂᖕᒧᓪᓗ.   

ᐃᑦᑕᕐᓂᓴᓕᒃ, ᖃᐅᒻᒫᕕᐅᑉ ᒥᕐᖑᐃᓯᕐᕕᖓᓂ ᐃᖃᓗᐃᑦ ᖃᓂᒋᔮᓂ, ᓄᓇᕗᑦ,  ᐊᔾᔨᓕᐅᒐᖓ: ᑳᑐᕆᓐ ᓯ. ᑰᓪ

ᖃᓄᐃᓕᐅᕐᓯᒪᒻᒪᖔᑦᑕ
ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᑐᖃᓕᕆᔩᑦ ᑲᑎᒪᔨᖏᑕ ᑐᑭᖃᕐᑎᑕᖓᑦ 
ᓄᓇᖃᖅᑳᖅᓯᒪᔪᑦ ᓯᕗᓕᖏᓐᓃᓐᖔᕐᑐᑦ
ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖓ ᐱᔭᕆᑐᔪᕐᔪᐊᖑᒻᒪᑦ ᓇᓗᓇᐃᕋᓱᑦᑐᒍ ᐆᒻᒪᑦᓯᐊᕆᑦᑐᓂᓗ. 
ᐱᖅᑯᓯᖃᐅᖅᑐᖅ ᐃᓱᒪᖅᓴᖅᓯᐅᕈᓯᖅ, ᐊᑐᖅᓯᒪᔭᖏᓐᓂᑦ, ᐱᖁᑎᖏᓐᓂᑦ, ᓴᓇᐅᒐᒃᑯᑦ ᐅᓂᒃᑳᕈᓯᖏᑦ, 
ᐱᐅᓯᑐᖃᖏᑦ, ᖃᐅᔨᒪᔭᖏᑦ, ᐊᒻᒪ ᓄᓇᖏᑦ ᐱᓐᓇᕆᔭᐅᔪᑦ ᐃᓕᖅᑯᓯᑐᖃᕐᒥᓄᑦ ᑐᑭᑖᕈᑕᐅᓯᒪᓂᖏᓐᓄᑦ 
ᐊᒻᒪ ᑲᓱᖅᓯᒪᒍᑎᒋᒐᑦᑎᒍ ᐊᑕᐅᓯᐅᓪᓗᑕ ᓯᕗᓕᑦᑎᓐᓂᑦ ᐃᖅᑲᐅᒪᔭᑦᑎᓐᓂᑦ.  ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᑐᖃᖓ ᐊᕕᒐᑦᓴᐅᖏᑦᑐᖅ ᓄᓇᖃᖅᑳᖅᓯᒪᔪᑦ ᑭᓇᐅᓂᖏᓐᓂᑦ ᐅᕝᕙᓘᓐᓃᑦ ᓄᓇᖃᖅᑳᕐᓯᒪᔪᑦ 
ᐃᓅᓂᖏᓐᓂᑦ.  ᓯᕗᓕᑦᑎᓐᓂᑦ ᑭᖑᕚᖑᓪᓗᑕ ᐱᑖᕆᕙᑦᑐᑎᒍ ᐅᕝᕙᓘᓐᓃᑦ ᐃᓚᔭᐅᕙᓪᓕᐊᖏᓐᓇᕐᑐᖅ 
ᐅᓪᓗᒥ ᐃᓄᓐᓄᑦ ᑭᖑᕚᓅᓛᕐᒥᔪᓂᑦ.     

ᐊᐱᖅᓱᖅᑕᐅᔪᑦ ᐊᐱᕆᔭᐅᖃᑦᑕᓚᐅᕐᖓᑕ ᖃᓄᖅ “ᐃᓕᖅᑯᓯᑐᖃᖅ” ᑐᑭᖃᖅᑎᒻᒪᖔᒍ ᐃᒻᒥᓂᖕ ᐊᒻᒪ 
ᐅᓂᒃᑳᖃᑦᑕᓚᐅᕐᑐᑦ ᐃᓕᖅᑯᓯᑐᖃᖅ ᐱᒻᒪᕆᐅᓂᖓᓂᑦ ᓄᓇᒧᑦ ᐊᑕᓂᖅ, ᓇᔪᒐᕐᒧᑦ, ᐅᖃᐅᓯᑦᑎᓐᓄᑦ 
ᑭᓇᐅᓂᑦᑎᓐᓄᓪᓗ, ᐊᒻᒪᓗᑦᑕᐅᖅ ᖃᓄᑎᒋᓗ ᐃᓕᖅᑯᓯᑐᖃᕗᑦ ᐊᑕᒻᒪᖔᑦ ᓯᕗᓕᑦᑎᓐᓄᑦ, ᒫᓐᓇᒧᑦ 
ᑭᖑᕚᑦᑎᓄᓪᓗ ᓯᕗᓂᕆᓂᐊᕐᑕᑎᓐᓂ.   ᐃᓕᓐᓂᐊᕈᓯᖅ ᐊᒻᒪ ᐃᓚᒌᓐᓂᖅ ᑐᑭᖃᕈᑕᐅᒻᒥᔪᖅ 
“ᐃᓕᖅᑯᓯᑐᖃᕐᒧᑦ”.  ᐃᓚᖏᑦ ᐅᓂᒃᑳᖃᑦᑕᓚᐅᕐᑐᑦ ᓯᕗᓕᖏᓐᓂᑦ ᐃᓕᓐᓂᐊᕐᓯᒪᔭᖏᓐᓂᑦ, ᐱᖅᑯᓯᖏᓐᓂᑦ 
ᐊᒻᒪ ᓄᓇᖃᖅᑳᖅᓯᒪᔪᑦ ᒪᓕᒐᖏᓐᓂᑦ ᐊᖏᔪᖅᑳᒥᓐᓂᑦ ᐃᑦᑐᑯᒥᓂᖕ ᓂᖏᐅᒃᑯᒥᓂᓪᓗ.  ᐊᓯᖏᓪᓗ 
ᐃᓕᓐᓂᐊᑲᓐᓂᕆᐊᖃᖅᑐᑎᑦ ᐃᓕᖅᑯᓯᑐᖃᒥᓂᖕ ᐅᐱᓐᓇᕋᓂ ᐊᕕᑎᑕᐅᖃᑦᑕᓚᐅᕐᑐᑦ ᓄᓇᖃᖅᑳᖅᓯᒪᔪᑦ 
ᓄᓇᒥᓐᓂᖕ ᐊᐅᓪᓚᕐᑎᑕᐅᕙᑦᑐᑎᑦ ᐱᖅᑯᓯᐅᓂᐊᓕᕐᑐᒧᑦ ᐊᒻᒪ ᐊᑦᓱᕈᕐᓇᕐᑐᓪᓚᕆᐅᖃᑦᑕᖅᑐᓂ 
ᐳᐃᒍᕋᑦᓴᐅᖏᑦᑐᓂᑦ, ᓲᕐᓗ ᐃᓕᓐᓂᐊᕆᐊᕐᑎᑕᐅᓪᓗᑎᑦ ᐊᓯᐊᓄᑦ, ᐳᕙᓪᓗᒋᐊᕐᓯᒪᔪᓄᑦ, 60ᖏᓐᓂ 
ᑲᑎᑕᐅᕙᓪᓕᐊᓕᕐᖓᑕ ᐊᑕᐅᑦᓯᒧᑦ ᐊᒻᒪ ᐃᓚᒌᑦ ᐊᕕᑎᑕᐅᕙᑦᑐᑎᑦ.     

ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ 
ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ
ᓯᓚᕐᔪᐊᒥ ᓄᓇᓕᕐᔪᐊᑦ (DRIP) ᐱᔪᓐᓇᐅᑏᑦ ᐱᓐᖑᖅᑎᑕᐅᓚᐅᖅᓯᒪᔪᑦ ᓯᓚᕐᔪᐊᒥ ᓄᓇᓕᕐᔪᐊᓄᑦ 
2007ᖑᑎᓪᓗᒍ.  ᐅᖃᑦᓯᐊᖅᓯᒪᔪᕖᓐᖔᓗᐃᑦ ᐃᒥᒃᑯᑦ ᑭᒃᑯᑐᐃᓐᓇᑦ ᐱᔪᓐᓇᐅᑎᖏᑦ ᐊᒻᒪ ᑲᑎᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ.  ᑕᐃᒪᓕ ᓯᓚᕐᔪᐊᒥ ᓄᓇᓕᕐᔪᐊᑦ ᓇᓗᓇᐃᖅᓯᒪᔭᖓᑦ 
ᐃᓕᑕᕆᔭᐅᓯᒪᓐᖏᑦᑑᒐᓗᐊᖅ ᓄᓇᓕᓐᓂ ᒪᓕᒐᕐᑎᑐᑦ, ᓂᕆᐅᒋᔭᐅᔪᑦ ᓇᓗᓇᐃᕐᓯᒍᑎᓂ 
ᑲᔪᖏᖅᑐᐃᔪᓐᓇᕆᐊᖏᑦ ᒪᓕᒐᕐᓂᑦ ᐊᑐᐊᒐᕐᓂᓪᓗ.  ᐋᒡᒑᖅᐸᓚᐅᕐᑐᑎᑦ ᐊᕐᕌᒍᓂᑦ ᖁᓕᓂᑦ 
ᐱᓐᖑᕐᑎᑕᐅᖁᓪᓗᒋᑦ ᐱᔪᓐᓇᐅᑏᑦ, ᑲᓇᑕᒥᐅᑦ ᐱᓐᖑᕐᑎᑦᓯᑕᐃᓐᓇᓚᐅᕐᑐᑦ 2016ᖑᑎᓪᓗᒍ. ᐊᕐᕌᒍᖓᓂ 
2019, ᐳᑎᔅ ᑲᓚᒻᐱᐊ ᑲᔪᓯᑎᑦᓯᓚᐅᕐᑐᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑕ ᐱᖁᔭᖓᓂᑦ (DRIPA); 
ᓄᓇᑦᓯᐊᒥᐅᑦ ᒫᓐᓇ ᐋᖅᑭᑦᓱᐃᕙᓪᓕᐊᔪᑦ ᐊᔾᔨᐸᓗᖏᓐᓂᑦ ᒪᓕᒐᑦᓴᓂᑦ. ᔫᓂ 21, 2021ᖑᑎᓪᓗᒍ – 
ᑲᓇᑕᒥ ᓄᓇᖃᖅᑳᖅᓯᒪᔪᑦ ᐅᓪᓗᖓ – ᒐᕙᒪᑐᖃᒃᑯᑦ ᓯᓚᕐᔪᐊᒥ ᓄᓇᓕᕐᔪᐊᑦ ᑎᒥᖓᑦ ᐱᓐᖑᕐᑎᑦᓯᓚᐅᕐᑐᑦ 
(DRIP) ᐱᖁᔭᒥᑦ ᑲᓇᑕᒥ. ᒐᕙᒪᒃᑯᑦ ᐋᖅᑭᑦᓱᐃᒋᐊᓖᑦ ᑲᔪᓯᑎᑦᓯᒍᑎᑦᓴᑦ ᐸᕐᓇᐅᑎᖏᓐᓂᑦ ᐊᒻᒪ ᕿᒥᕐᕈᓗᒋᑦ 
ᒐᕙᒪᑐᖃᒃᑯᑦ ᐱᖁᔭᖏᑦ ᒪᓕᑦᓯᐊᓕᕐᓂᐊᕐᖓᑕ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᓐᓂᑦ.   

ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖏᑦ ᐊᒻᒪ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᔪᑦ
ᓯᓚᕐᔪᐊᒥ ᓄᓇᓕᕐᔪᐊᑦ (DRIP) ᐱᔪᓐᓇᐅᑦ ᓇᓗᓇᐃᕐᓯᒪᔭᖓᑦ ᐱᖃᓯᐅᔾᔨᓯᒪᒻᒥᔪᖅ ᐱᒻᒪᕆᐊᓗᖕᒥᑦ 
ᐱᔾᔪᑎᖏᓐᓂᑦ ᑐᑭᑖᕈᑎᒋᓯᒪᔭᖏᓐᓂᓪᓗ.  ᐃᓚᖓᑦ ᐃᓱᒫᓗᒋᔭᐅᓯᒪᔪᖅ, ᓯᕗᓕᐊᕈᑕᖏᑕ ᐅᓂᒃᑳᖏᑦ 
ᐃᓕᑕᖅᓯᓯᒪᔪᑦ “ᑐᐊᕕᕐᓇᕐᓯᓂᖓᓂᑦ ᐃᑉᐱᒋᔭᐅᑦᓯᐊᕆᐊᖃᕐᓂᖏᑕ ᐊᒻᒪ ᓴᖅᑭᔮᕐᑎᑕᐅᓗᑎᑦ ᑕᖅᑲᒃᑯᓄᖓ 
ᓄᓇᖃᖅᑳᖅᓯᒪᔪᑦ ᐃᓄᖁᑎᖏᑕ ᐱᔪᓐᓇᐅᑎᖏᑦ ᓴᖅᑭᓯᒪᔪᑦ ᒐᕙᒪᑎᒍᑦ ᐅᑉᐱᕆᔭᖏᓐᓂᑦ, ᑮᓇᐅᔭᑎᒍᑦ 
ᒪᑭᒪᔾᔪᑎᓂᑦ ᐊᒻᒪ ᐃᓄᓕᕆᓂᐅᑉ ᐋᖅᑭᑦᓱᖅᓯᒪᓂᖏᑎᒍᑦ ᐃᓕᖅᑯᓯᖏᑎᒍᓪᓗ, ᐅᑉᐱᖅᑑᖃᑎᒌᓐᓂᒃᑯᑦ 
ᐱᐅᓯᑐᖃᕗᑦ, ᓯᕗᓕᖏᓐᓃᓐᖔᕐᑐᑦ ᐃᖅᑲᐅᒪᓇᕐᑐᑦ ᐃᓱᒪᒃᑯᓪᓗ ᐅᑉᐱᕆᔭᐅᔪᑦ, ᐱᓗᐊᕐᑐᖅ ᐱᔪᓐᓇᐅᑎᖏᑦ 
ᓄᓇᒥᓄᑦ, ᐊᕕᑦᑐᕐᓯᒪᔪᓄᑦ ᓄᓇᒥᐅᑕᖁᑎᖏᓐᓄᓪᓗ.” ᑐᑭᖓ ‘ᐃᓕᖅᑯᓯᐅᑉ’, ‘ᐱᐅᓯᑐᖃᐅᑉ’, 
‘ᑕᐃᒎᓯᖏᑎᒍᑦ,’ ‘ᓴᓇᐅᒐᒃᑯᑦ’ ᐊᒻᒪ ‘ᐅᖃᐅᓯᖓ’ ᐃᓗᐊᓃᑐᓕᒫᑦ ᐱᔪᓐᓇᐅᑏᑦ ᓇᓗᓇᐃᕐᓯᒪᔭᖏᓂ, 
ᓇᓗᓇᐃᕐᑐᖅ ᐱᒻᒪᕆᐊᓘᓂᖓᓂᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᓴᐳᔾᔨᒍᑕᐅᖁᓪᓗᒋᑦ 
ᓇᓗᓇᐃᕐᓯᑲᓐᓂᕈᓐᓇᕐᓯᓗᑎᓪᓗ ᑐᑭᖏᓐᓂᑦ ᑕᐃᒎᓰᑦ.     



ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ - ᓇᐃᓈᖅᓯᒪᔪᑦ 5ᑮᓇᐅᔭᖃᕐᑎᑕᐅᔪᑦ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ [ᐊᑐᖃᑦᑕᖁᔭᐅᔪᖅ FIP ᑲᓇᑕᐅᑉ 
ᒥᕐᖑᐃᓯᕐᕕᓕᕆᔨᖏᓐᓄᑦ]

ᓯᓚᕐᔪᐊᕐᒥᐅᖃᑎᒌᑦ ᑕᑯᓐᓇᕐᑕᖏᑦ
ᐊᔅᑐᕆᓕᐊᒥᐅᑦ ᐊᒻᒪ ᓂᐅ ᔩᓚᒥᐅᑦ ᑕᐃᒪᓐᖓᑦ ᐱᓐᖑᕐᑎᑦᓯᓯᒪᓕᕐᑐᑦ ᓯᓚᕐᔪᐊᒥ ᓄᓇᓕᕐᔪᐊᑦ (DRIP) 
ᐱᔪᓐᓇᐅᑎᓕᐊᖓᓂᑦ ᐊᒻᒪ ᐱᓐᖑᕐᑎᑕᐅᓯᒪᔪᑦ ᐊᐅᓚᔾᔪᓯᕆᓂᐊᕐᑕᖏᑦ ᖃᓄᖅ ᓄᓇᖃᖅᑳᕐᓯᒪᔪᑦ 
ᐱᖃᑕᐅᔪᓐᓇᕐᒪᖔᑕ ᒪᓕᒐᓕᐊᓂ, ᐊᑐᐊᒐᓕᐊᓄᑦ ᐊᒻᒪ ᐃᑲᔫᑎᑦᓴᓕᐊᖑᕙᑦᑐᑦ ᐃᓗᐊᓄᑦ.  ᐋᔅᑐᓕᐊᒥᐅᑦ 
ᐋᖅᑭᑦᓱᐃᓯᒪᓕᕐᑐᑦ ᐃᓕᓐᓂᐊᕈᑎᑦᓴᓄᑦ ᐊᑐᕋᑦᓴᓂᑦ ᐊᒻᒪ ᓂᐅ ᔩᓚᓐ ᒫᓐᓇ ᐋᖅᑭᑦᓱᐃᕙᓪᓕᐊᔪᑦ 
ᐸᕐᓇᐅᑎᓂᑦ ᐊᑐᓕᕐᑎᑦᓯᒍᑎᑦᓴᒥᓐᓂᖕ.  ᒥᐊᓕᒐᕐᒥᐅᑦ ᓄᓇᖓᑦ ᓱᓕ ᐱᓐᖑᕐᑎᑦᓯᓯᒪᓐᖏᑦᑐᑦ ᓯᓚᕐᔪᐊᒥ 
ᓄᓇᓕᕐᔪᐊᑦ (DRIP) ᐱᔪᓐᓇᐅᑎᓕᐊᖓᓂᑦ ᑭᓯᐊᓂᓕ ᓄᓇᖃᖅᑳᖅᓯᒪᔪᑦ ᓂᐱᒋᕙᑦᑕᖏᑦ ᒥᐊᓕᒐᕐᓂ 
ᐱᖃᓯᐅᔾᔨᕙᓪᓕᐊᔪᑦ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᓐᓂᑦ ᐊᒻᒪ ᐅᑉᐱᕆᔭᑦ ᑐᓐᖓᕕᖏᓐᓂᑦ 
ᐊᖏᖃᑎᒌᒍᑎᖏᓐᓄᑦ.  ᐃᓚᖏᑦ ᐊᓪᓚᐃᑦ ᒐᕙᒪᖏᑦ ᐃᒻᒥᓂᖅ ᐊᑐᓕᕐᑎᑦᓯᕙᓪᓕᐊᔪᑦ ᐱᔪᓐᓇᐅᑎᓂᑦ 
ᓇᖕᒥᓂᖅ, ᐊᒻᒪ ᐅᖃᐅᓯᕐᒥᓄᑦ ᑐᑭᓕᐅᕐᑕᐅᓯᒪᓕᕐᑐᑦ ᐊᒻᒪ ᐱᓐᖑᕐᑎᑕᐅᓪᓗᑎᑦ ᐊᓪᓚᐃᑦ ᒪᓕᒐᖏᓐᓄᑦ. 
ᑕᐃᒫᑦᑕᐅᖅ ᕿᕐᓂᖅᑕᑦ ᓄᓇᖓᓂ ᐋᐳᕆᑲᒥ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᔨᖏᑦ ᓂᐱᒋᔭᐅᕙᑦᑐᑦ 
ᓇᓗᓇᐃᕐᓯᓯᒪᓕᕐᑐᑦ ᓯᓚᕐᔪᐊᒥ ᓄᓇᓕᕐᔪᐊᑦ (DRIP) ᐱᔪᓐᓇᐅᑎᓕᐊᖓᑦ ᓯᓚᕐᔪᐊᕐᒥᐅᑕᓕᒫᓄᑦ 
ᓴᓐᖏᓂᕐᑖᖁᓪᓗᒍ ᑐᓐᖓᕕᖃᑦᓯᐊᓂᐊᕐᖓᑦ ᐃᓕᑕᕆᔭᐅᒐᓱᐊᕐᓂᖏᓐᓄᑦ.    

ᑐᓴᓚᐅᕐᑕᕗᑦ
ᐅᔾᔨᕆᔭᐅᓯᒪᔪᑦ ᐊᑐᖁᔭᐅᔪᓪᓗ ᐊᐱᖅᓱᖃᑦᑕᓚᐅᕐᑕᑎᓐᓂᑦ ᐅᓂᒃᑳᓄᑦ ᐋᖅᑭᑦᓱᕐᑕᐅᓚᐅᕐᑐᑦ 
ᐱᖓᓲᓕᖓᓪᓗᐊᑕᕐᑐᑦ − ᓄᓇᓖᑦ ᒪᓕᒐᕐᑎᒍᑦ ᐱᔪᓐᓇᐅᑎᖃᕐᕕᖏᑦ ᓄᓇᒥᓐᓄᑦ, ᐊᔪᕈᕐᓃᖅᓴᐃᓂᖅ ᐊᒻᒪ 
ᐅᔾᔨᕈᓱᑦᑎᑦᓯᕙᓪᓕᐊᓂᖅ ᐊᒻᒪ ᒪᕐᕉᓕᖓᓪᓗᑎᑦ ᐊᑯᓂᐅᓂᖏᑦ − ᑕᕝᕙᑦᓴᐅᑎᒋ ᐊᒻᒪ ᐊᑯᓂᐅᓂᕐᓴᒧᑦ 
ᑲᒪᒋᔭᐅᑦᓲᔭᕐᓂᐊᕐᓂᖓ.    

ᒪᓕᒐᕐᑎᒍᑦ ᐱᔪᓐᓇᐅᑎᖃᕐᕕᖏᑦ ᒪᓕᒐᕐᑎᒍᑦ
ᐊᐱᖅᓱᖅᑕᕗᑦ ᐅᖃᖃᑎᒌᖃᑦᑕᓚᐅᕐᑐᑦ ᖃᓄᖅ ᐊᑲᐅᓂᖅᐹᖑᒐᔭᕐᒪᖔᑦ ᑭᓐᖒᒪᔭᐅᔪᑦ 
ᐱᔪᓐᓇᐅᑏᓪᓗ ᓄᓇᖃᖅᑳᖅᓯᒪᔪᑦ ᓄᓇᖏᓐᓂ ᐊᓐᖑᑎᑎᒋᐊᕈᓐᓇᕐᒪᖔᑦᑎᒍ.  ᓇᓗᓇᐃᕐᓯᓪᓗᑎᑦ 
ᐱᔭᕇᕐᓯᒪᓐᖏᓗᐊᕐᓂᖏᑕ ᒐᕙᒪᐃᑦ ᓇᓗᓇᐃᕐᓯᔾᔪᓯᖏᑦ, ᐱᐅᖅᓱᐊᕈᓯᖏᑦ, ᓂᖅᑐᐃᓂᖏᑦ ᐊᒻᒪ 
ᐃᑲᔪᕐᑐᐃᓂᖏᑕ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᑦ, ᐱᖃᓯᐅᔾᔭᐅᓪᓗᑎᑦ ᓇᐅᒃᑯᑐᐃᓐᓇᑦᓯᐊᖅ 
ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖏᑦ ᐃᕐᕈᑎᔪᓐᓇᖏᒻᒪᑕ ᑕᐃᒫᑦᓯᐊᓪᓚᑦᑖᑯᓗᖕ ᐃᓚᓕᐅᑎᓕᒻᒪᕆᒍᓐᓇᕋᑎᖕ 
ᑭᓪᓕᖏᓐᓄᑦ ᒪᓕᒐᑦ, ᒪᓕᒐᕐᑎᒍᑦ ᐱᔪᓐᓇᑏᑦ ᓄᓇᖏᓐᓄᑦ ᐊᒻᒪ ᐱᐅᓯᕆᔭᐅᕙᑦᑐᓄᑦ ᓇᓗᓇᐃᕐᑕᐅᓯᒪᔪᓄᑦ 
ᓄᓇᖃᖅᑳᖅᓯᒪᓐᖏᑦᑐᑦ ᒪᓕᒐᖏᓐᓄᑦ.  ᐅᖃᖃᑎᒌᖃᑦᑕᓚᐅᕐᑐᑦ ᒐᕙᒪᑐᖃᑦ ᐊᒻᒪ ᐊᒡᒍᕐᓯᒪᔪᑦ/
ᐅᑭᐅᖅᑕᖅᑑᓪᓗ ᒐᕙᒪᖏᑦ ᑎᒥᖁᑎᖏᓪᓗ ᕿᒥᕐᕈᔭᕆᐊᓖᑦ ᐋᖅᑭᒋᐊᕆᓗᑎᓪᓗ ᒫᓐᓇ ᒪᓕᒐᖏᓐᓂᑦ, 
ᐊᑐᐊᒐᖏᓐᓂᑦ ᐊᒻᒪ ᐊᔾᔨᒌᓕᕐᑎᑕᐅᓯᒪᔪᑦ ᐱᖁᔭᖏᑦ ᒪᓕᑦᓯᒪᑦᓯᐊᕆᐊᓖᑦ ᐱᔪᓐᓇᐅᑏᑦ 
ᓇᓗᓇᐃᕐᑕᐅᓯᒪᓂᖏᓐᓄᑦ.    

ᐊᑐᓕᖁᔭᐅᔪᑦ

ᒐᕙᒪᑐᖃᒃᑯᑦ

ᑕᕝᕙᑦᓴᐅᑎᒋ ᓯᕗᓪᓕᐅᑎᒋᐊᓖᑦ

1. ᐋᖅᑮᓗᑎᑦ ᑲᓇᑕᒥ ᓴᐃᒻᒪᖃᑎᒌᓐᓂᖕᒧᑦ ᑲᑎᒪᔨᓂᑦ, ᒪᓕᓪᓗᒋᑦ ᓱᓕᔪᒥᖕ ᑭᓪᓕᓯᓂᐊᕐᑏᑦ
ᓴᐃᒻᒪᖃᑎᒌᓐᓂᕐᒧᓪᓗ ᑲᒥᓴᖏᑕ ᑲᔪᓯᑎᑕᐅᖁᓚᐅᕐᑕᖏᑦ ᓈᓴᐅᑎᓖᑦ 53ᒥᖕ 56ᒧᑦ,
ᓇᐅᑦᓯᕐᑐᖅᑕᐅᖏᓐᓇᕐᓗᑎᑦ ᐅᓂᒃᑳᐸᓪᓗᑎᓪᓗ ᐱᕙᓪᓕᐊᔭᖏᓐᓂᑦ ᓴᐃᒻᒪᖃᑎᒌᓕᕐᒪᖔᑕ
ᑕᒪᐃᓐᓂᓕᒫᖅ ᐊᒻᒪ ᐱᓗᐊᕐᑐᒥᖕ ᐊᑐᓕᕐᑎᑕᐅᓗᑎᑦ ᓯᓚᕐᔪᐊᒥ ᓄᓇᓕᕐᔪᐊᑦ (DRIP)
ᐱᔪᓐᓇᐅᑎᓕᐊᖓᑦ.

2. ᐋᖅᑭᑦᓱᐃᓗᑎᑦ ᒐᕙᒪᑐᖃᒃᑯᑦ ᐅᐸᓗᖓᐃᔭᐃᓗᑎᑦ ᐸᕐᓇᐅᑎᑦᓴᓂᑦ ᓄᓇᖃᖅᑲᖅᓯᒪᔪᑦ
ᐃᓕᖅᑯᓯᓕᕆᔨᖏᓐᓄᑦ ᐱᖃᓯᐅᔾᔨᓯᒪᔾᔫᒥᔪᓂᑦ ᑐᕌᒐᑦᓴᑦ ᑐᑭᑖᖅᑎᑕᐅᔾᔫᒥᓗᑎᑦ ᓇᓗᓇᐃᕐᓯᔾᔪᑏᑦ,
ᓂᖅᑐᐃᔾᔪᓰᑦ, ᓴᐳᔾᔨᒍᑏᑦ, ᐊᒻᒪ ᐅᑎᖅᑎᑕᐅᕙᓪᓕᐊᒍᑎᑦᓴᖏᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖓᑦ
ᐱᖃᓯᐅᔾᔨᓯᒪᓗᑎᑦ ᑕᒪᐃᓐᓂᓕᒫᑦᓯᐊᖅ ᒐᕙᒪᓂ ᐊᒻᒪ ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓂ.



ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ - ᓇᐃᓈᖅᓯᒪᔪᑦ6

3. ᑲᓇᑕᐅᑉ ᒐᕙᒪᒃᑯᖏᑕ ᐅᖃᐅᓯᒃᑯᑦ ᓇᓗᓇᐃᒃᑯᑎᕆᓂᐊᕐᑕᖏᓐᓂᑦ ᐋᖅᑮᓗᑎᑦ ᑐᑭᖓᓂᑦ
ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖓᓂᑦ ᐃᓚᓕᐅᔾᔭᐅᔪᓐᓇᕋᔭᕐᑐᓂᑦ ᐊᑐᐊᒐᕐᓄᑦ ᐊᒻᒪ
ᐃᑲᔫᑕᐅᕙᑦᑐᑦ ᓴᓇᔾᔪᑐᑎᖏᓐᓄᑦ ᐊᒻᒪ ᖃᐅᔨᓴᕐᑕᐃᓇᑦᓯᐊᖑᓗᑎᑦ ᑕᒪᐃᓐᓄᓕᒫᖅ ᒐᕙᒪᒃᑯᑦ
ᐱᓕᕆᕝᕕᓕᒫᑦᓯᐊᖏᓐᓄᑦ.

4. ᐋᖅᑮᓗᑎᑦ ᐱᖃᑕᐅᑦᓴᐃᓐᓇᕆᐊᖃᕐᓂᖏᓐᓂᑦ ᑐᑭᓕᒻᒥᓪᓗ ᐃᓚᒋᔭᐅᑦᓯᐊᐸᓪᓗᑎᑦ ᒐᕙᒪᑐᖃᒃᑯᑦ
ᑲᑎᒪᕕᖏᓐᓂ ᐊᒻᒪ ᖃᐅᔨᒪᔨᑕᐅᕙᑦᑐᑦ ᓄᓇᖃᖅᑳᖅᓯᒪᔪᑦ ᑲᑎᒪᔨᖏᓐᓂ.

5. ᑐᐊᕕᐅᔾᔭᐅᓗᓂ ᖃᐅᔨᒪᔪᒻᒪᕇᑦ ᓄᓇᖃᖅᑳᖅᓯᒪᔪᑦ ᐊᖏᔪᖅᑳᐅᑎᓅᕐᑕᐅᓗᑎᑦ ᒐᕙᒪᒃᑯᑦ
ᐃᖅᑲᓇᐃᔭᕐᕕᖏᓐᓂ.

6. ᐱᕕᖃᕐᑎᑕᐅᑦᓯᐊᑲᓐᓂᕐᓗᑎᑦ ᐃᓕᑕᕆᔭᐅᓯᒪᔪᓂᑦ ᐅᖃᕈᓐᓇᕆᐊᖃᕐᓂᖅ ᖃᓱᔭᐅᔾᔫᒥᓗᑎᑦ
ᒐᕙᒪᑐᖃᒃᑯᑦ ᐃᖅᑲᓇᐃᔭᕐᕕᖏᓐᓂ ᖃᐅᔨᒪᔪᑦ, ᐃᓕᓐᓂᐊᐸᓪᓕᐊᔪᓪᓘᓐᓃᑦ, ᐅᖃᐅᓯᑐᖃᕐᒥᓂᖕ.

7. ᐅᓄᕐᓯᒋᐊᕐᑕᐅᓗᑎᑦ ᑮᓇᐅᔭᖃᕐᑎᑦᓯᒍᑕᐅᕙᑦᑐᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᕝᕕᖏᓐᓄᑦ
ᑐᕌᖓᔪᑦ ᐱᖃᓯᐅᔾᔨᓯᒪᕙᑦᑐᑦ ᐊᔾᔨᒌᖏᑦᑐᓕᒫᑦᓯᐊᓂ ᐃᓕᖅᑯᓯᑐᖃᓕᕆᕙᑦᑐᓂᑦ, ᐱᖃᓯᐅᔾᔭᐅᓗᑎᑦ
ᑕᑯᔭᒐᖃᕐᕕᓐᓃᓲᑦ ᓄᐊᑕᐅᓯᒪᔪᑦ ᐊᒻᒪ ᐃᓂᖃᕐᑎᑕᐅᓗᑎᑦ ᐃᓕᖅᑯᓯᑐᖃᒃᑯᑦ ᖃᓄᐃᓕᐅᕐᕕᐅᕙᑦᑐᑦ.

ᐊᑯᓂᐅᓂᖅᓴᒧᑦ ᓯᕗᓪᓕᐅᑎᒋᐊᓖᑦ

1. ᕿᒥᕐᕈᔭᐃᓐᓇᓕᒫᕆᓗᒋᑦ ᒪᓕᒐᓕᒫᑦ ᑲᓱᖃᑦᑕᕐᑐᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖓᓐᓄᑦ
ᐱᖃᓯᐅᔾᔭᐅᓯᒪᔪᓇᕐᓯᓂᐊᕐᖓᑕ ᓈᒻᒪᒋᔭᐅᔪᑦ ᓄᓇᖃᖅᑳᕐᓯᒪᔪᑦ ᐊᐅᓚᑦᑎᒍᓐᓇᕐᓗᑎᑦ, ᓄᓇᖅᑳᖅᓯᒪᔪᑦ
ᐱᐅᖅᓱᐊᕈᓯᖏᑕ ᐅᑉᐱᕆᔭᖏᑦ, ᐊᒻᒪ ᓄᓇᖃᖅᑳᖅᓯᒪᔪᑦ ᐱᓐᓇᕆᔭᖏᑕ ᑐᓐᖓᕕᖏᑦ.

2. ᐋᖅᑭᒋᐊᕐᑕᐅᓗᑎᑦ ᐃᓕᖅᑯᓯᒃᑯᑦ ᐱᖁᑎᒋᔭᐅᔪᑦ ᓯᓚᑎᑦᑎᓐᓅᕐᐸᓪᓕᐊᔪᑦ ᐃᓯᖅᐸᓪᓕᐊᔪᓪᓗ ᐱᖁᔭᖏᑦ
ᓴᓐᖓᑎᑕᐅᖁᓪᓗᒋᑦ ᓴᐳᔾᔨᒍᑏᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖓᓂᑦ ᓯᕗᓕᖏᓐᓃᓐᖔᕐᑐᓂᑦ
ᐊᒻᒪ ᓄᓇᖃᖅᑳᕐᓯᒪᔪᑦ ᐃᓚᒋᔭᐅᑦᓴᐃᓐᓇᕆᐊᖃᕐᓗᑎᑦ ᑲᓇᑕᒥ ᐃᓕᖅᑯᓯᑐᖃᒃᑯᑦ ᐱᖁᑎᒋᔭᐅᔪᑦ
ᓯᓚᑎᑦᑎᓐᓅᕐᑕᐅᕙᑦᑐᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ.

3. ᐊᓯᔾᔨᕐᑕᐅᓗᓂ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑕ ᐱᖁᔭᖓᑦ ᓄᓇᖃᖅᑳᖅᓯᒪᔪᑦ
ᐊᑐᐃᓐᓇᖃᕐᑐᐃᓐᓇᐅᖁᓪᓗᒋᑦ ᑕᒪᐃᓐᓂᑦ ᓄᓇᖃᕐᕕᑐᖃᖏᓐᓂᑦ.

ᑲᓇᑕᒥ ᐊᒡᒍᕐᓯᒪᔪᓂ ᐅᑭᐅᖅᑕᖅᑐᖏᓂᓗ    

ᑕᕝᕙᑦᓴᐅᑎᒋ ᓯᕗᓪᓕᐅᑎᒋᐊᓖᑦ

1. ᒐᕙᒪᑐᖃᒃᑯᑦ, ᐊᒡᒍᕐᓯᒪᔪᑦ, ᐅᑭᐅᖅᑕᖅᑑᓪᓗ ᐃᓕᖅᑯᓯᓕᕆᓂᖕᒧᑦ ᒥᓂᔅᑕᖏᑦ ᑲᑎᒪᓕᕋᐃᑉᐸᑕ
ᐱᖃᓯᐅᔾᔨᖁᓪᓗᒋᑦ ᐱᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᓐᓂᑦ ᑕᐃᒪᓐᖓᓕᒫᖅ ᑲᑎᒪᔾᔪᑎᑦᓴᓄᑦ
ᐱᖃᓯᐅᔾᔭᐅᓯᒪᖃᑦᑕᕐᓗᑎᑦ.

2. ᐃᓘᓐᓇᑎᑦ ᑲᓇᑕᒥ ᐊᒡᒍᕐᓯᒪᔪᑦ ᐅᑭᐅᖅᑕᖅᑑᓪᓗ ᒐᕙᒪᖏᑦ ᐱᓐᖑᕐᑎᑦᓯᓗᑎᑦ ᒪᓕᒐᕐᓂᑦ
ᐊᑐᓕᕐᑎᑦᓯᒍᑕᐅᓂᐊᕐᑐᓂᑦ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᓐᓂᑦ, ᑕᐃᒫᑦᓴᐃᓐᓇᖅ ᐳᑎᔅ
ᑲᓚᒻᐱᐊᑎᑐᑦ ᐊᒻᒪ ᐱᒋᐊᕐᑎᑕᐅᕙᓪᓕᐊᔪᓂᑦ ᓄᓇᑦᓯᐊᕐᒥ.

3. ᐋᖅᑮᓗᑎᑦ ᓄᑖᓂᑦ, ᐅᕝᕙᓘᓐᓃᑦ ᐊᖏᓪᓕᒋᐊᕐᑕᐅᓗᑎᑦ ᒫᓐᓇ ᐋᖅᑭᑦᓱᕐᑕᐅᓯᒪᔪᑦ,
ᐋᖅᑭᑦᓱᕐᓯᒪᔪᑦ ᐊᒡᒍᕐᓯᒪᔪᓂ ᐅᑭᐅᖅᑕᖅᑑᓪᓗ ᒐᕙᒪᖏᓐᓂ ᐊᔾᔨᐸᓗᐊᓂᑦ ᑎᓕᓯᔾᔪᑎᓕᐅᕐᓗᑎᑦ
ᐊᒻᒪ ᐊᒃᑐᐃᓂᖃᕐᓯᒪᔪᑦ ᐳᑎᔅ ᑲᓚᒻᐱᐊᒥ ᓄᓇᖅᑳᖅᓯᒪᔪᑦ ᐃᓕᖅᑯᓯᓕᕆᔩᑦ ᑲᑎᒪᔨᖏᑕ
(FPCC), ᒐᕙᒪᑐᖃᒃᑯᑦ ᑯᐊᐳᓖᓴᖁᑎᖓᑦ ᑲᓇᑕᒥ ᓯᕗᓕᕐᑎᐅᔪᑦ ᓄᓇᖃᖅᑳᖅᓯᒪᔪᓂ ᐊᒻᒪ
ᐃᑲᔪᕐᑐᐃᓂᕐᐹᖑᓪᓗᑎᑦ ᓄᓇᖃᖅᑳᕐᓯᒪᔪᑦ ᐊᐅᓚᑦᓯᓂᖅᓴᐅᓕᖁᓪᓗᒋᑦ ᐃᓕᖅᑯᓯᑐᖃᖏᓐᓃᖔᕐᑐᓂᑦ.



ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ - ᓇᐃᓈᖅᓯᒪᔪᑦ 7ᑮᓇᐅᔭᖃᕐᑎᑕᐅᔪᑦ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ [ᐊᑐᖃᑦᑕᖁᔭᐅᔪᖅ FIP ᑲᓇᑕᐅᑉ 
ᒥᕐᖑᐃᓯᕐᕕᓕᕆᔨᖏᓐᓄᑦ]

ᐊᑯᓂᐅᓂᐊᕐᑐᒧᑦ ᓯᕗᓪᓕᐅᑎᒋᐊᓖᑦ

1. ᕿᒥᕐᕈᓗᒋᑦ ᐱᖅᑯᓯᓕᕆᓂᖕᒧᑦ ᐃᓕᖅᑯᓯᓕᕆᓂᖕᒧᓪᓗ ᒪᓕᒐᐃᑦ ᐊᑐᐊᒐᓪᓗ ᐱᖃᓯᐅᔾᔨᓯᒪᖁᓪᓗᒋᑦ
ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖏᑦ ᓯᕗᓕᖏᓐᓃᓐᖔᕐᑐᑦ, ᑕᐃᒫᖕ ᑐᑭᓯᔭᐅᓯᒪᓂᖏᑎᒍᑦ
ᓄᓇᖃᖅᑳᖅᓯᒪᔪᓄᑦ, ᐊᒻᒪ ᑐᑭᖏᑦ ᐸᖅᑭᔨᐅᓂᖕᒧᑦ ᓴᐳᔾᔨᓂᖕᒧᓪᓗ ᓄᓇᖃᖅᑳᖅᓯᒪᔪᑦ
ᓯᕗᓕᑐᖃᖏᓐᓃᓐᖔᕐᑐᑦ ᐱᓐᓇᕆᔭᖏᑕ ᑐᓐᖓᕕᖏᓐᓂᑦ, ᐱᖅᑯᓯᑐᖃᖏᓐᓂᑦ ᐊᒻᒪ
ᖃᓄᖅᑑᕈᓯᖏᓐᓂᑦ.

2. ᐊᑐᐃᓐᓇᖃᕐᑎᑕᐅᓂᖅ ᐊᒡᒍᕐᓯᒪᔪᑦ/ᐅᑭᐅᖅᑕᖅᑑᓪᓗ ᒐᕙᒪᖏᑕ ᒪᓕᒐᖏᓐᓂᑦ ᐊᑐᐊᒐᖏᓂᓪᓗ
ᓇᓕᖅᑯᓯᒪᓕᕐᑎᑕᐅᓂᐊᕐᖓᑕ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᓐᓂᑦ ᐊᒻᒪ ᐋᖅᑭᒋᐊᕐᐸᓪᓗᒋᑦ
ᐊᒡᒍᕐᓯᒪᔪᑦ ᐅᑭᐅᖅᑕᖅᑑᓪᓗ ᒐᕙᒪᖏᑕ ᒪᓕᒐᖏᑦ ᑕᐃᒪᐃᑦᑕᕆᐊᖃᕋᐃᑉᐸᑕ.

ᐊᔪᕈᕐᓃᖅᓴᐃᓂᖅ

ᐊᔪᕈᕐᓃᖅᓴᐃᓂᖅ ᑐᑭᖃᖅᑐᖅ ᐊᑐᕆᐊᖃᓗᐊᓐᖑᐊᕐᑐᑦ ᐃᓂᓪᓚᑦᓯᒪᖁᓪᓗᒋᑦ ᐃᑉᐱᒍᓱᑦᓯᐊᕈᓐᓇᓂᐊᕐᑐᑦ 
ᓄᓇᖃᖅᑳᖅᓯᒪᔪᑦ ᐃᓄᖁᑎᖏᑕ ᐱᔪᓐᓇᐅᑎᖏᓐᓂᑦ ᐱᐅᖅᓱᐊᕈᓐᓇᖁᓪᓗᒋᑦ, ᓴᐳᔾᔨᖁᓪᓗᒋᑦ 
ᐊᒻᒪ ᐃᓕᖅᑯᓯᑐᖃᒥᓂᖕ ᐊᓕᐊᓇᐃᒍᓱᓪᓗᑎᑦ ᐊᑲᕐᕆᖁᓪᓗᒋᑦ.   ᐃᓱᒪᖅᓴᖅᓯᐅᕈᑕᐅᒋᐊᓖᑦ 
ᐃᓄᓐᓂᑦ ᐊᑐᐃᓐᓇᖃᕐᓂᖅ ᐃᖅᑲᓇᐃᔭᕈᓐᓇᕐᑐᓂᑦ, ᐃᓄᐃᑦ ᐊᐅᓚᔪᓐᓇᐅᑏᑦ ᐃᒻᒧᐊᓃᓐᓂᐊᕐᑐᑦ, 
ᐊᒻᒪ ᒪᓕᒐᑦ ᐊᑐᐊᒐᓪᓗ ᓴᐳᔾᔨᒍᑕᐅᓂᐊᕐᑐᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖓᓂᑦ 
ᓯᕗᓕᑦᑎᓐᓃᓐᖔᕐᑐᒥᑦ.  ᐊᑐᕐᓗᑕ ᐅᑎᕈᓐᓇᕐᑐᓂᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖓᓄᑦ ᓇᓕᒧᓪᓗᐊᖏᓐᓂᑦ 
ᐊᑐᖅᑕᐅᓯᒪᓕᕇᕐᑐᓂᑦ ᒪᑭᒪᔾᔪᑎᑦᓴᒃᑯᑦ ᐊᓯᖏᑎᑐᑦ ᐃᓕᖅᑯᓯᑐᖃᐅᔪᑎᑐᑦ, ᐊᒻᒪ ᓯᕗᓪᓕᕐᒥ 
ᐅᓄᕐᓂᖅᓴᐅᓚᐅᕐᑑᒐᓗᐊᓂᑦ, ᐊᑭᓖᔾᔪᑕᐅᖁᓪᓗᒋᑦ ᐊᕐᕌᒍᕋᓵᓗᓂᑦ ᐃᓚᐃᓐᓈᓚᐅᕐᑐᓂᑦ ᓇᓕᒧᒌᓐᖏᑦᑐᒥᑦ 
ᐃᓕᖅᑯᓯᖃᓕᕐᑎᑕᐅᒐᓱᓐᓂᒃᑯᑦ.    

ᐊᑐᓕᖁᔭᐅᔪᑦ 

ᑕᕝᕙᑦᓴᐅᑎᒋ ᓯᕗᓪᓕᐅᑎᒋᐊᓖᑦ 

1. ᐊᔪᕈᕐᓃᖅᓴᐃᓂᖅ ᑕᒪᒃᑮᓐᓂ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᒃᑯᑦ ᓄᓇᖃᐅᖅᑐᓂᑦ ᐊᒻᒪ
ᓄᓇᖃᖅᑳᖅᓯᒪᓐᖏᑦᑐᑦ ᐃᓕᖅᑯᓯᖓᒍᑦ ᑲᑐᔾᔨᖃᑎᒌᓂ ᖃᓄᖅᑑᕈᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ
ᐊᑲᐃᓪᓕᐅᕈᑎᒋᕙᑦᑕᖏᑦ.

ᕿᒻᒦᑦ, ᖃᐅᓱᐃᑦᑐᖅ, ᓄᓇᕗᑦ.  ᐊᔾᔨᓕᐅᒐᖓ: ᑎᐊᕙᓐ ᒪᓕᒃ



ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ - ᓇᐃᓈᖅᓯᒪᔪᑦ8

2.	 ᐊᓯᔾᔨᕐᑕᐅᕙᓪᓕᐊᓗᑎᑦ ᐱᓕᕆᔾᔪᓯᖏᑦ ᓄᓇᖃᖅᑳᖅᓯᒪᓐᖏᑦᑐᑦ ᐃᓕᖅᑯᓯᓕᕆᔨᖏᑕ ᑲᑐᔾᔨᖃᑎᒌᖏᑦ 
ᑐᕌᖓᓂᕐᓴᐅᓕᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᑲᐃᓪᓕᐅᕈᑎᖏᓐᓂᑦ ᐃᖅᑲᓇᐃᔭᕐᑎᖏᓐᓂᓪᓗ.    

3.	 ᐃᑲᔪᕐᑐᐃᓗᑎᑦ ᐱᕙᓪᓕᐊᑎᑕᐅᓂᖓᓂᑦ ᓄᓇᕗᒥ ᐃᓄᐃᑦ ᐃᓕᖅᑯᓯᓕᕆᕝᕕᑦᓴᖓᓂᑦ ᐊᒻᒪ ᐊᓯᖏᓐᓂᑦ 
ᓄᓇᓖᑦ ᐃᒻᒧᐊᓂ ᐊᐅᓚᔪᓐᓇᐅᑎᑦᓴᓂᑦ ᓯᕗᓪᓕᐅᔾᔭᐅᒋᐊᓕᓐᓂᑦ ᓄᓇᖃᖅᑳᖅᓯᒪᔪᑦ ᐃᓄᖁᑎᖏᓐᓄᑦ, 
ᓲᕐᓗ ᐊᒡᒍᕐᓯᒪᔪᓂ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᕝᕕᖏᓐᓂᑦ ᐊᒻᒪ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᑕᑯᔭᒐᖃᕐᕕᑦᓴᖓᓂᑦ ᐅᕝᕙᓘᓐᓃᑦ ᐱᖅᑯᑎᑐᖃᕐᓂᑦ ᐱᖅᑯᓯᓕᕆᕝᕕᑦᓴᒥᑦ, ᑕᕝᕙᓂᑦᓴᐃᓐᓈᕐᓗᑎᑦ 
ᐅᕝᕙᓘᓐᓃᑦ ᐋᖅᑭᑦᓱᕐᑕᐅᓗᑎᑦ ᓯᐊᑦᓯᒪᒍᑏᑦ ᑲᓱᖅᓯᒪᓯᓐᓈᑦ.    

4.	 ᐊᑐᐃᓐᓇᐅᑎᑦᓯᓗᑎᑦ ᐊᒥᓱᒃᑲᓂᕐᓂᑦ ᐊᔾᔨᒌᔾᔫᒥᔭᑦᑐᓂᑦ, ᐊᓐᓇᐅᒪᔾᔪᑎᑦᓴᓂᑦ, ᐊᕐᕌᒍᓄᑦ ᐊᒥᓱᓄᑦ 
ᑮᓇᐅᔭᕐᑖᑦᓴᓂᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᕝᕕᖏᑕ ᑲᑐᔾᔨᖃᑎᒌᖏᓐᓄᑦ ᐃᑲᔫᑎᒋᕙᑦᑕᖏᓂᓪᓗ.    

5.	 ᓈᒻᒪᑦᑐᓂᑦ ᑮᓇᐅᔭᕐᑖᖅᑎᑕᐅᕙᓪᓗᑎᑦ ᑲᓇᑕᓕᒫᒥ ᑲᑐᔾᔨᑎᒌᓕᐊᖑᕙᑦᑐᑦ, ᐱᖃᓯᐅᔾᔭᐅᓗᑎᑦ 
ᓄᓇᖃᖅᑳᖅᓯᒪᔪᑦ ᐃᓕᖅᓯᖏᑕ ᑲᑎᒪᔨᖏᓐᓂᑦ ᐊᒻᒪ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᖃᐅᔨᒪᔭᓕᖁᑎᖏᓐᓂᑦ ᐅᖃᐅᓯᓕᕆᔩᓪᓗ ᑲᑐᔾᔨᖃᑎᒌᕐᔪᐊᖏᓐᓂᑦ (NIKLA), ᐱᕕᖃᕐᑎᑕᐅᖁᓪᓗᒋᑦ 
ᑐᑭᒧᐊᖃᑎᒌᑦᓯᐊᕐᓗᑎᑦ ᐅᐸᓗᖓᐃᔭᕈᑎᑦᓴᓂᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖓ 
ᐱᖃᓯᐅᔾᔭᐅᕙᓪᓕᐊᖁᓪᓗᒍ ᑐᑭᖓ ᑕᒪᐃᓐᓅᖓᓗᓂ ᐊᒻᒪ ᐃᑲᔪᕐᑎᑖᖅᑎᑕᐅᓗᑎᑦ ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᓕᕆᕝᕕᖏᓐᓄᑦ ᐃᖅᑲᓇᐃᔭᕐᑏᑦ ᖃᐅᔨᒪᔪᒻᒪᕇᑦ ᐊᒻᒪ ᓄᓇᖏᓐᓄᑦ ᑐᑭᖃᕐᔫᒥᔪᓂᑦ 
ᑐᑭᓯᐅᒪᔪᓐᓇᕐᑐᓂᑦ.     

ᐊᑯᓂᐅᓂᐊᕐᑐᒧᑦ ᓯᕗᓪᓕᐅᑎᒋᐊᓖᑦ

1.	 ᑐᑭᓯᐅᒪᓪᓗᒍ ᐊᔾᔨᒌᖏᑐᕐᔪᐊᖑᓂᖏᑕ ᓄᓇᓕᕐᔪᐊᑦ ᓄᓇᓖᓪᓗ ᐊᑐᖅᑕᖏᑦ ᓄᓇᒥᓐᓂ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐊᒻᒪ ᓇᖕᒥᓂᖅ ᐊᐅᓚᑦᑎᔪᓐᓇᕐᓂᖕᒧᑦ ᒪᑭᒪᔾᔪᑏᑦ (RIRSD) 
ᐅᖃᖃᑎᒌᓐᓂᒃᑯᑦ ᐋᔩᕈᑕᐅᕙᓪᓕᐊᔪᑦ ᐊᔪᕆᑕᐅᔪᓐᓇᕐᓯᒐᔭᕐᖓᑕ ᖃᓄᖅ ᐃᓕᖅᑯᓯᓕᕆᓂᖅ 
ᖃᓄᖅᑑᕈᑕᐅᔪᓐᓇᕐᒪᖔᑦ ᐃᓄᐃᑦ ᐱᔪᓐᓇᐅᑎᖏᑎᒍᑦ ᐊᒻᒪ ᐃᓅᖃᑎᒌᑦ ᓇᓕᒧᒌᔾᔫᒥᔪᒥᑦ 
ᒪᓕᒐᖃᕐᑎᑕᐅᖁᓪᓗᒋᑦ, ᐃᓚᖏᓐᓂ ᓄᓇᓕᓐᓂ ᖃᑦᓰᓐᓇᑯᓗᓐᓂ ᐊᐅᓚᓕᕇᕐᑑᒐᓗᐊᑦ ᐊᒻᒪ 
ᓯᐊᒻᒪᑦᑎᑕᐅᒋᐊᓖᑦ ᑕᒪᐃᓐᓄᓕᒫᑦᓯᐊᖅ.    

2.	 ᐋᖅᑭᑦᓱᐃᓗᑕ ᓄᑖᓂᑦ, ᐊᔾᔨᒋᓐᖏᑕᖏᓐᓂᑦ ᐃᓕᓐᓂᐊᕈᑎᑦᓴᓂᑦ ᐱᓕᒻᒪᑦᓴᐅᑎᑦᓴᓂᓪᓗ 
ᓄᓇᖃᖅᑳᖅᓯᒪᔪᓄᑦ ᐊᒻᒪ ᓄᓇᖃᖅᑳᕐᓯᒪᓐᖏᑦᑐᑦ ᐃᖅᑲᓇᐃᔭᕐᑎᖏᓐᓄᑦ ᓄᓇᐃᖅᑕᐅᓯᒪᓂᕗᑦ 
ᐃᓚᕋᓵᑎᑕᐅᓂᒃᑯᑦ ᓴᖑᕙᓪᓕᐊᖁᓪᓗᒋᑦ ᐅᑎᖅᑎᑦᓯᕙᓪᓕᐊᖁᓪᓗᑕ ᐃᓕᖅᑯᓯᑦᑎᓂᑦ.   

3.	 ᑲᔪᓯᑎᑦᓯᓗᑕ ᐃᓕᖅᑯᓯᑦᑎᓂᑦ ᐅᑎᖅᑎᑦᓯᕙᓪᓕᐊᖁᓪᓗᑕ ᓯᕗᓕᑦᑎᑕ ᑎᒥᖏᓐᓂᑦ ᐃᓕᖅᑯᓯᑐᖃᒃᑯᓪᓗ 
ᐃᑦᑕᕐᓂᓴᖁᑎᑦᑎᓂᑦ ᐱᑦᑎᓐᓂᑦ.    

4.	 ᐋᖅᑭᒋᐊᕐᑕᐅᓗᓂ ᑲᓇᑕᒥ ᖃᕆᓴᐅᔭᒃᑯᑦ ᐱᓐᖑᕐᑎᑕᐅᕙᓪᓕᐊᔪᓂᑦ ᐸᕐᓇᐅᑎᑦ ᖃᓄᖅᑑᕈᑕᐅᖁᓪᓗᒋᑦ 
ᓄᓇᖃᖅᑳᕐᓯᒪᔪᑦ ᐃᓱᒫᓘᑎᒋᕙᑦᑕᖏᑦ.     

5.	 ᐋᖅᑭᒋᐊᕐᑕᐅᓗᓂ ᑲᓇᑕᒥ ᐱᖁᑎᒋᔭᐅᔪᓂᑦ ᐃᔾᔪᐊᕐᑎᑦᓯᑕᐃᓕᒪᔾᔪᑏᑦ ᐱᖁᔭᖏᑦ 
ᖃᓄᖅᑑᕈᑎᖃᖁᓪᓗᑕ ᓴᐳᔾᔭᐅᒋᐊᖃᕐᓂᖏᓐᓂᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᑦ ᓇᖕᒥᓂᖏᑦ.    

ᐅᔾᔨᕈᓱᑦᑎᑦᓯᓂᖅ

ᐅᔾᔨᕈᓱᑦᑎᑦᓯᕙᓪᓕᐊᓗᑕ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᓐᓂᑦ − ᖃᓄᖅ ᑐᑭᖃᕐᒪᖔᑦ, 
ᐅᑉᐱᕆᔭᑦ ᑐᓐᖓᕕᖏᑦ, ᖃᓄᕐᓗ ᐸᔾᔭᓘᑎᓯᒪᒻᒪᖔᑕ ᓄᓇᖃᖅᑳᖅᓯᒪᔪᑦ ᒪᓕᒐᖏᓐᓄᑦ − 
ᐊᑐᖅᑕᐅᒋᐊᖃᓗᐊᕐᓂᖓ ᒫᓐᓇᒃᑯᑦ ᐅᐸᓗᖓᐃᕐᐸᓪᓕᐊᑎᓪᓗᑕ ᑐᑭᓯᓇᓱᐊᕐᓂᒃᑯᑦ ᐅᖃᖃᑎᖃᕐᓂᖕᒥᑦ 
ᖃᓄᖅ ᐊᑐᓕᕐᑎᑦᓯᕙᓪᓕᐊᓂᐊᕐᒪᖔᑦᑕ.  ᓄᓇᖃᖅᑳᕐᓯᒪᓐᖏᑦᑐᑦ ᐃᓄᖏᑦ ᐱᖃᑕᐅᔪᑦ ᑕᒪᐃᓐᓂ 
ᐃᓕᖅᑯᓯᓕᕆᓂᖕᒥ ᐃᑎᓂᕐᓴᒥᑦ ᑐᑭᓯᐅᒪᒋᐊᓖᑦ ᑲᒪᒋᕙᑦᑕᖏᓐᓂᑦ ᓴᐃᒻᒪᖃᑎᒌᑦᓯᐊᕙᓪᓕᐊᖁᓪᓗᑕ, 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᑦ, ᐊᒻᒪ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᓐᓂᑦ, ᐊᒻᒪ 
ᑲᔪᓯᑎᑦᓯᔪᓐᓇᖁᓪᓗᒋᑦ ᐸᖅᑭᔨᐅᓪᓗᑎᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖏᓐᓂᑦ ᓯᕗᓪᓕᑦᑎᓃᓐᖔᕐᑐᓂᑦ.    



ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ - ᓇᐃᓈᖅᓯᒪᔪᑦ 9ᑮᓇᐅᔭᖃᕐᑎᑕᐅᔪᑦ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ [ᐊᑐᖃᑦᑕᖁᔭᐅᔪᖅ FIP ᑲᓇᑕᐅᑉ 
ᒥᕐᖑᐃᓯᕐᕕᓕᕆᔨᖏᓐᓄᑦ]

ᐊᑐᓕᖁᔭᐅᔪᑦ

ᑕᕝᕙᑦᓴᐅᑎᒋ ᓯᕗᓪᓕᐅᑎᒋᐊᓖᑦ

1.	 ᐃᓚᓕᐅᔾᔨᓗᑎᑦ ᓇᓗᓇᐃᕐᓯᓯᒪᔪᓂᑦ ᐱᔪᓐᓇᐅᑏᑦ ᓇᓗᓇᐃᕐᓯᒪᓂᖏᓐᓂᑦ ᐊᖏᕈᑎᓂ ᑕᐃᒫᖕ 
ᑲᓇᑕᐅᑉ ᒐᕙᒪᖓᑦ ᓄᓇᖃᖅᑳᖅᓯᒪᔪᑦ ᐃᓄᖁᑎᖏᑦ ᐅᑉᐱᕈᓱᓕᓐᓂᐊᕐᖓᑕ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖅᓯᒪᓂᒃᑯᑦ ᐱᓂᐊᕐᓂᖃᕐᖓᑕ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᓂᖏᑦ ᒪᑭᑕᑎᓐᓂᐊᕐᖓᒋᑦ 
ᑕᐃᒫᑦᓴᐃᓐᓇᖅ ᑲᓇᑕᐅᑉ ᐱᔪᓐᓇᐅᑏᑦ ᑐᓐᖓᔪᕐᔪᐊᖏᑎᑐᑦ.    

2.	 ᐱᒋᐊᕐᑎᑦᓯᓗᑎᑦ ᐅᔾᔨᕈᓱᒋᐊᕐᑎᑦᓯᒍᑎᑦᓴᓂᑦ ᑐᓴᐅᒪᑎᑦᓯᓗᑎᑦ ᓯᓚᕐᔪᐊᒥ ᓄᓇᓕᕐᔪᐊᑦ (DRIP) 
ᐱᔪᓐᓇᐅᑎᓕᐊᖓᑕ ᒥᑦᓵᓄᑦ ᑲᑐᔾᔨᖃᑎᒋᓗᒋᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᔨᖏᑕ 
ᐱᓕᕆᕝᕕᖓᓂᑦ.    

3.	 ᐋᖅᑭᑦᓱᐃᓗᑎᑦ ᐊᑐᓕᕐᑎᑦᓯᒍᑎᑦᓴᓄᑦ ᐊᔪᕆᕐᓯᐅᔾᔨᒍᑎᑦᓴᓂᑦ ᑲᓇᑕᒥ ᐃᓕᖅᑯᓯᓕᕆᔨᓄᑦ, ᒐᕙᒪᓄᑦ 
ᒐᕙᒪᐅᓐᖏᑦᑐᓄᓪᓗ, ᓄᓇᖃᖅᑳᖅᓯᒪᔪᓄᑦ ᓄᓇᖃᖅᑳᖅᓯᒪᓐᖏᑦᑐᓄᓪᓗ, ᑲᑐᔾᔨᖃᑎᒌᓄᑦ.    

4.	 ᐅᓂᒃᑳᓕᐅᕐᓗᑎᑦ ᖃᓄᐃᓕᐅᕐᓂᖕᒪᖔᑕ ᐊᒻᒪ ᐊᔪᕆᕐᓯᐅᔾᔨᓯᒪᔪᓂᑦ ᐃᑲᔫᑎᑦᓴᓂᑦ ᑲᑐᔾᔨᖃᑎᒌᓄᑦ 
ᐊᑐᓕᕐᑎᑦᓯᒍᑕᐅᔪᓐᓇᕐᑐᓂᑦ ᐊᒻᒪ ᓇᐅᑦᓯᕐᑐᕈᑕᐅᓂᐊᕐᑐᓂᑦ ᒪᓕᑦᓯᐊᕋᓗᐊᕐᒪᖔᑕ ᓯᓚᕐᔪᐊᒥ 
ᓄᓇᓕᕐᔪᐊᑦ (DRIP) ᐱᔪᓐᓇᐅᑎᓕᐊᖓᓂᑦ.  

5.	 ᑲᔪᓯᑎᑕᐅᓗᑎᑦ ᐊᒻᒪ ᐊᖏᓪᓕᒋᐊᕐᓗᒋᑦ ᑮᓇᐅᔭᕐᑖᖑᕙᑦᑐᑦ ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᓕᕆᕝᕕᖏᓐᓄᑦ, ᐱᖃᓯᐅᔾᔭᐅᓗᑎᑦ ᑕᑯᔭᒐᖃᕐᕕᒻᒧᑦ ᓄᐊᑕᐅᕙᑦᑐᑦ ᐊᒻᒪ ᐃᓂᒋᔭᐅᕙᑦᑐᑦ 
ᐃᓕᖅᑯᓯᓕᕆᓂᖕᒧᑦ ᖃᓄᐃᓕᐅᕐᑎᑦᓯᑎᓪᓗᒋᑦ.   

ᐊᑯᓂᐅᓂᐊᕐᑐᒧᑦ ᓯᕗᓪᓕᐅᑎᒋᐊᓖᑦ

1.	 ᐃᓘᓐᓇᑦᓯᐊᑎᑦ ᑲᑐᔾᔨᖃᑎᒌᑦ ᑮᓇᐅᔭᖅᑖᖅᑎᑕᐅᖏᓐᓇᓕᕐᓗᑎᑦ ᓇᓗᓇᐃᕐᓂᐊᕐᖓᑕ ᐸᕐᓇᑕᐅᓯᒪᔪᑦ 
ᐱᔪᓐᓇᐅᑏᑦ ᓇᓗᓇᐃᕐᓯᒪᓂᖏᑦ ᐊᑐᓕᕐᑎᑕᐅᓂᐊᕐᓂᖏᑕ.    

ᓯᕗᒧᐊᕐᓂᖅ
ᑲᓇᑕᐅᑉ ᒐᕙᒪᒃᑯᖏᑦ ᓯᓚᕐᔪᐊᒥ ᓄᓇᓕᕐᔪᐊᑦ (DRIP) ᐱᔪᓐᓇᐅᑎᓕᐊᖓᑕ ᐊᑐᓕᕐᑎᑕᐅᓂᖓ 
ᓯᕗᓪᓕᐅᑎᓯᒪᒻᒪᒍ, ᑭᓯᐊᓂᓕ ᐊᖏᓂᖅᓵᓗᖕ ᐱᔭᑦᓴᖅ ᑲᒪᒋᔭᐅᒋᐊᖃᕐᓂᐊᕐᑐᖅ ᓄᓇᖃᖅᑳᖅᓯᒪᔪᓄᑦ 
ᐅᐸᓗᖓᐃᖅᓯᒪᒋᐊᓖᑦ ᓯᕗᓕᕐᑎᐅᓗᑎᑦ ᐅᖃᐅᓯᐅᕙᓪᓕᐊᓂᖓᓂ ᐊᒻᒪ ᑭᐅᕙᓪᓗᑎᑦ 
ᐊᐱᖅᓱᖅᑕᐅᒐᐃᒍᑎᖕ ᖃᓄᐃᓕᐅᕆᐊᖃᕐᒪᖔᑕ.  ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᔨᖏᓪᓕ, 
ᐱᖓᓲᓕᖓᔪᓂᑦ ᑮᓇᐅᔭᕐᑖᖅᑎᑕᐅᒋᐊᖃᕋᔭᕐᑐᑦ ᐸᖅᑭᔨᐅᔪᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᕝᕕᖏᓐᓂᑦ 
ᐱᕕᖃᑦᓯᐊᖁᓪᓗᒋᑦ, ᐃᖅᑲᓇᐃᔭᐅᑎᖃᑦᓯᐊᖁᓪᓗᒋᑦ, ᐃᑲᔪᕐᑎᖃᑦᓯᐊᕐᓗᑎᓪᓗ ᑕᒪᒃᑭᕐᓗᒍ 
ᐊᑐᓕᕐᑎᑕᐅᔪᓐᓇᕐᓯᓂᐊᕐᖓᑦ ᓯᓚᕐᔪᐊᒥ ᓄᓇᓕᕐᔪᐊᑦ (DRIP) ᐱᔪᓐᓇᐅᑎᓕᐊᖓᑦ.

ᓯᕗᓪᓕᕐᒥ, ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᕐᑖᖅᑎᑦᓯᓪᓗᐊᕐᑐᑦ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᔪᓄᑦ 
ᑲᑐᔾᔨᖃᑎᒌᓂᑦ, ᓲᕐᓗ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᔨᖏᑦ (IHC) ᐊᒻᒪ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᖃᐅᔨᒪᔭᓕᖁᑎᖏᓐᓂᑦ ᐅᖃᐅᓯᓕᕆᔩᓪᓗ ᑲᑐᔾᔨᖃᑎᒌᕐᔪᐊᖏᓐᓂᑦ (NIKLA) ᐱᓐᖑᕐᑎᑦᓯᖁᓪᓗᒋᑦ 
ᓴᓐᖏᔪᒥᑦ ᑐᓐᖓᕕᐅᓂᐊᕐᑐᓂᑦ ᓄᓇᖃᖅᑳᖅᓯᒪᔪᓄᑦ ᖃᐅᔨᒪᔭᒥᓂᖕ ᐅᓂᒃᑳᖃᑦᑕᐅᑎᖃᑦᑕᓂᐊᕐᖓᑕ 
ᐊᒻᒪ ᑕᐅᖅᓰᕙᓪᓗᑎᑦ ᖃᓄᖅᑑᕈᑕᐅᕙᓪᓕᐊᔪᓂᑦ ᐊᑐᓕᕐᑎᑕᐅᓂᖏᓐᓄᑦ ᐱᔪᓐᓇᐅᑏᑦ ᓇᓗᓇᐃᕐᑕᐅᓯᒪᔪᑦ 
ᐊᓯᖏᓪᓗ ᑐᕌᖓᔪᑦ ᓄᓇᖃᖅᑳᕐᓯᒪᔪᓄᑦ ᐃᓕᖅᑯᓯᓕᕆᓂᖕᒧᑦ.   

ᐊᐃᑉᐹ, ᑲᓇᑕᐅᑉ ᐊᒻᒪ ᐊᒡᒍᕐᓯᒪᔪᑦ/ᐅᑭᐅᖅᑕᖅᑑᓪᓗ ᒐᕙᒪᖏᑦ ᑮᓇᐅᔭᕐᑖᖅᑎᑦᓯᓪᓗᐊᕐᑐᑦ 
ᑲᓇᑕᓕᒫᒧᑦ ᐊᒻᒪ ᐊᒡᒍᕐᓯᒪᔪᑦ/ᐅᑭᐅᖅᑕᖅᑑᓪᓗ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᕝᕕᖏᑕ ᑎᒥᖏᓐᓄᑦ 
ᑲᑐᔾᔨᖃᑎᒌᓄᓪᓗ.  ᐃᓘᓐᓇᑎᑦ ᐊᒡᒍᕐᓯᒪᔪᓂ/ᐅᑭᐅᖅᑕᖅᑐᒥᓗ ᐅᕝᕙᓘᓐᓃᑦ ᓄᓇᓖᑦ ᓄᓇᖃᖅᑳᖅᓯᒪᔪᓄᑦ 
ᐃᓕᖅᑯᓯᓕᕆᓂᖕᒧᑦ ᑲᑐᔾᔨᖃᑎᒌᖃᓐᖏᒻᒪᑕ, ᐃᑲᔪᕐᓱᖅᑕᐅᓗᑎᑦ ᐋᖅᑭᑦᓯᒪᕙᒌᕐᑐᑦ ᑲᑐᔾᔨᖃᑎᒌᑦ 
ᐃᑲᔪᕐᑕᐅᑦᓯᐊᖅᐸᖏᒻᒪᑕ, ᐊᒻᒪ  ᐊᔾᔨᒌᖏᑦᓯᐊᕐᑐᑎᓪᓗ ᑮᓇᐅᔭᕐᑖᖑᕙᑦᑑᒐᓗᐊᑦ ᓄᓇᖃᖅᑳᖅᓯᒪᓐᖏᑦᑐᑦ 



ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ - ᓇᐃᓈᖅᓯᒪᔪᑦ10

ᐃᓕᖅᑯᓯᓕᕆᕝᕕᖏᑕ ᑎᒥᖏᓐᓄᑦ ᐊᒻᒪ ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓄᑦ.  ᐊᑐᓂ ᑲᓇᑕᒥ ᐊᒡᒍᕐᓯᒪᔪᑦ 
ᐅᑭᐅᖅᑕᖅᑐᒥᓗ ᐱᓐᖑᕐᑎᑦᓯᒋᐊᓖᑦ ᑲᑐᔾᔨᖃᑎᒌᓂᑦ ᑎᓕᔭᐅᓯᒪᓗᑎᑦ ᐊᔾᔨᐸᓗᖏᓐᓂᑦ ᐱᔭᑦᓴᖃᕐᑎᑕᐅᓗᑎᑦ 
ᓄᓇᖅᑳᖅᓯᒪᔪᑦ ᐃᓕᖅᑯᓯᓕᕆᔩᑦ ᑲᑎᒪᔨᖏᑎᑐᑦ (FPCC) ᐃᑲᔪᕐᑕᐅᖃᑦᑕᓂᐊᕐᖓᑕ ᓄᓇᖃᖅᑳᖅᓯᒪᔪᑦ 
ᐅᖃᐅᓯᓕᕆᔨᖏᑦ, ᓴᓇᓐᖑᐊᕐᑎᖏᑦ ᐊᒻᒪ ᐃᓕᖅᑯᓯᓕᕆᔩᑦ ᓯᕗᓕᕐᑎᓐᓃᓐᖔᕐᑐᓂᑦ. ᓱᓕᒃᑲᓐᓂᖅ, ᑕᐃᒫᖕ 
ᐊᑐᓕᖁᔭᐅᓯᒪᒻᒪᑦ, ᐃᓕᖅᑯᓯᓕᕆᕝᕕᑦᑖᑲᓐᓂᕐᓗᑕ, ᑐᕌᒐᖃᕐᑐᓂᑦ ᐃᓕᖅᑯᓯᓕᕆᔨᐅᓂᐊᕐᑐᓂᑦ ᐃᒻᒥᒃᑰᖓᔪᑦ 
ᐊᓪᓚᐃᑦ ᐃᓄᐃᓪᓗ ᑎᒥᖁᑎᑦᓴᖏᓐᓂᑦ ᐊᒻᒪ ᐃᑲᔪᕐᑕᐅᓗᑎᑦ ᓈᒻᒪᑦᑐᓂᑦ ᑮᓇᐅᔭᕐᑖᖅᑎᑕᐅᕙᓪᓗᑎᑦ.    

ᐱᖓᔪᐊᑦ, ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᕐᑖᖅᑎᑦᓯᒋᐊᓖᑦ ᓄᑖᓂᑦ − ᐊᔾᔨᒋᓐᖏᔾᔫᒥᔭᖏᓐᓂᑦ − 
ᐃᓕᓐᓂᐊᕐᓂᖕᒧᑦ ᐱᓕᒻᒪᑦᓴᐃᓂᖕᒧᓪᓗ ᑐᕌᖓᔪᓂᑦ ᓄᓇᖃᖅᑳᖅᓯᒪᔪᓄᑦ ᐊᒻᒪ ᓄᓇᖃᖅᑳᖅᓯᒪᓐᖏᑦᑐᑦ 
ᐃᓕᖅᑯᓯᓕᕆᔨᖏᓐᓄᑦ ᑲᑐᔾᔨᖃᑎᒌᓄᓪᓗ ᐃᓘᓐᓇᑎᑦ ᓱᓕᔪᒥᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᑦ 
ᐃᓕᓐᓂᐊᕐᑕᐅᕙᒻᒪᖔᑕ, ᐱᓕᒻᒪᑦᓴᐃᓲᖑᒻᒪᖔᑕ ᑲᒪᒋᔭᐅᑦᓯᐊᐸᒻᒪᖔᑕᓗ ᓄᓇᒥᓐᓂ.    

ᐱᔭᕇᕈᑎᒋᓗᒍ, ᐅᓂᒃᑳᓕᐅᕐᓯᒪᔪᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᔨᒃᑯᖏᑦ ᑎᒥᖓᓂᕐᒥᐅᑦ 
ᖁᔭᓕᑦᓯᐊᕐᑐᑦ ᐊᐱᖅᓱᖅᑕᐅᖃᑦᑕᓚᐅᕐᑐᓂᑦ ᐃᑲᔪᓐᖑᐊᕐᑕᖅᓯᓐᓇᓚᐅᕐᖓᑕ ᖃᐅᔨᒪᔭᒥᓂᖕ ᐅᓂᒃᑳᐸᑦᑐᑎᑦ, 
ᐊᖏᖅᓯᒪᓂᕐᒥᒍᑦ ᐱᓂᐊᕐᓂᖃᕋᒥ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖓᓂᑦ ᐊᒻᒪ ᐅᓂᒃᑳᕐᑐᐊᓂᑦ 
ᓯᕗᓕᑦᑎᓐᓃᓐᖔᕐᑐᓂᑦ.     



ᓯᓚᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑕ ᓄᓇᖅᑲᖅᑳᕐᓯᒪᔪᑦ ᐱᔪᓐᓇᐅᑎᖏᓐᓂᑦ ᓇᓗᓇᐃᕐᓯᒍᑏᑦ - ᓇᐃᓈᖅᓯᒪᔪᑦ






